
REPUBLIKA E SHQIPËRISË

KOMISIONI QENDROR I ZGJEDHJEVE

______________________________________________________________________

V E N D I M

PËR MIRATIMIN E MODELEVE TË VENDIMEVE E DOKUMENTACIONIT TË PUNËS SË KZAZ-së DHE KQV-së, PËR ZGJEDHJET E PJESSHME PËR KRYETAR BASHKIE DHE KOMUNE, TË DATËS 15.11.2009
Komisioni Qendror i Zgjedhjeve, në mbledhjen e tij të datës 12.10.2009, me pjesëmarrjen e:

Kryetar

Zëvendëskryetar

Artan

LAZAJ-



Anëtar

Hysen

Anëtar

Klement
ZGURI-



Anëtar

Vera

SHTJEFNI-



Anëtar

shqyrtoi çështjen me:

OBJEKT:
Për miratimin e modeleve të vendimeve e dokumentacionit të punës së KZAZ-së dhe KQV-së, për zgjedhjet e pjesshme për Kryetar Bashkie dhe Komune, të datës 15.11.2009.

BAZA LIGJORE: 
Neni 21, pika 1 dhe 2, neni 29 pika 2, neni 33 gërma b dhe c, neni 34 gërma e dhe g, neni 35, neni 39, neni 55, pika 4, neni 95, neni 115 pika 6,  dhe të ligjit Nr. 10019 datë 29.12.2008 “Kodi Zgjedhor i Republikës së Shqipërisë” 
Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e përfaqësuesve të partive politike; 
VËREN
Me Dekretet Nr. 6269, Nr. 6270, Nr. 6271, Nr. 6272 dhe Nr. 6273 datë 17.06.2009, Presidenti i Republikës ka caktuar datën 15.11.2009, për zhvillimin e zgjedhjeve të pjesshme për Kryetarin e Njësisë Bashkiake nr. 10, Bashkia Tiranë,  për Kryetarin e Bashkisë Klos, për Kryetarin e Bashkisë Fushë-Arrëz, për Kryetarin e Komunës Fierzë dhe Kryetarin e Komunës Otllak.
Kodi Zgjedhor ndër të tjera parashikon dokumentacionin që përdor KZAZ-ja në funksion të administrimit të procesit zgjedhor në zonën zgjedhore. 

Sipas nenit 33, gërma c, KZAZ-ja regjistron në librin e protokollit të mbledhjeve dhe sipas rastit verifikon informacionet ose pretendimet e subjekteve zgjedhore në zonë. Në këtë libër pasqyrohen mbledhjet dhe veprimtaria e përditshme e KZAZ-së. 
Në nenin 34, të Kodit Zgjedhor, parashikon detyrat e sekretarit, ku midis të tjerave përcaktohet se sekretari mban një  regjistër vendimesh si dhe protokollon kërkesat, ankesat dhe njoftimet që i drejtohen KZAZ-së. Po ashtu sekretari, me kërkesë të zgjedhësve, jep vërtetime nëse ata ndodhen apo jo në listën përfundimtare të zgjedhësve.
Pra, në funksion të punës së saj të përditshme, KZAZ-ja mban librin e protokollit të mbledhjeve si dhe regjistrin e vendimeve dhe të korrespodencës. 
Në nenin 41, i cili parashikon detyrat e sekretarit, midis të tjerave përcaktohet se sekretari regjistron në Librin e Protokollit të Mbledhjeve vendimet e KQV-së dhe ua përcjell ato menjëhërë subjekteve të interesuara.

Neni 42, i Kodit Zgjedhor parashikon mbledhjet dhe vendimet që merr KQV-ja. Në pikën 4 të këtij neni parashikohen shprehimisht vendimet që mund të marrë KQV-ja. Sipas nenit 55, pika 4, KQV-ja regjistron në një regjistër të posaçëm të gjithë zgjedhësit që nuk e kanë emrin në listat përfundimtare dhe paraqiten për të votuar me vendim gjykate, ku bashkëngjitur është vendimi i gjykatës. 

I gjithë dokumentacioni i mësipërm (Modelet), i miratuar nga Komisioni Qendror i Zgjedhjeve, është përdorur edhe për Zgjedhjet për Kuvend, të datës 28.06.2009 dhe në Zgjedhjet e pjesshme për Kryetarin e Komunës Ballagat.
PËR KËTO ARSYE
Komisioni Qendror i Zgjedhjeve, bazuar në nenin  21, pika 1 dhe 2, neni 29 pika 2, neni 33 gërma b dhe c, neni 34 gërma e dhe g, neni 35, neni 39, neni 55, pika 4, neni 95, neni 115 pika 6,  dhe të ligjit Nr. 10019 datë 29.12.2008 “Kodi Zgjedhor i Republikës së Shqipërisë”                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                      

V E N D O S I:
1. Në zgjedhjet e pjesshme për Kryetar Bashkie dhe Komune, të datës 15.11.2009, të përdoren modelet e dokumentacionit të punës së KZAZ-së miratuara nga KQZ me Vendim Nr. 519, datë 08.07.2009 dhe Vendimin Nr. 563, datë 13.08.2009, si më poshtë: 
a. Model 01 V: Vendim për propozimin e kryetarit të KZAZ-së;

b. Model 02 V: Vendim për propozimin e zëvendëskryetarit të KZAZ-së;

c. Model 03 V: Vendim për emërimin e anëtarëve të KQV-së;

d. Model 04 V: Vendim për emërimin e kryetarit, zëvendëskryetarit dhe sekretarit të KQV-së;

e. Model 05 V: Vendim për caktimin e numërit të grupeve të numërimit të votave;

f. Model 06 V: Vendim për emërimin e anëtarëve të grupit të numërimit;

g. Model 07 V: Vendim për lirimin dhe emërimin e anëtarëve të KQV-së;

h. Model 08 V: Vendim për lirimin dhe emërimin e sekretarit të KQV-së;

i. Model 09 V: Vendim për shkarkimin e anëtarit ose sekretarit të KQV-së.
j. Model 10 V: Vendim për regjistrimin e kandidatit për Kryetar Bashkie/Komune;
k. Model 11 V: Vendim për mosregjistrimin e kandidatit për Kryetar Bashkie/Komune;
l. Model 01 R: Libri i protokollit të mbledhjeve të KZAZ-së;
m. Model 02 R: Regjistri i vendimeve të KZAZ-së; 

n. Model 03 R: Regjistri i korrespondencës së KZAZ-së; 

o. Model 04 R: Proçesverbal Konstatimi;
p. Model 05 R: Vërtetim për zgjedhësit që janë në  listën përfundimtare të zgjedhësve në zonën përkatëse të administrimit zgjedhor;

q. Model 06 R: Vërtetim për zgjedhësit që nuk janë në listën përfundimtare të zgjedhësve në zonën përkatëse të administrimit zgjedhor. 

2. Në zgjedhjet e pjesshme për Kryetar Bashkie dhe Komune, të datës 15.11.2009, të përdoren modelet e dokumentacionit të punës së KQV-së miratuara nga KQZ me Vendim Nr. 519, datë 08.07.2009, si më poshtë:
a. Model 10 V: Vendim për hapjen e votimit;

b. Model 11 V: Vendim për pezullimin e votimit; 
c. Model 12 V: Vendim për kërkimin e ndihmës nga policia e shtetit për rivendosjen e rendit në Qendrën e Votimit;

d. Model 13 V: Vendim për largimin nga Qendra e Votimit të forcave të policisë së shtetit;

e.  Model 14 V: Vendim për largimin nga mjediset e qendrës së votimit të personave të caktuar;

f. Model 15 V: Vendim për mbylljen e votimit;
g. Model 16V: Vendim për përcaktimin e personave që kanë votuar

h. Model 07 R: Libri i Protokollit të Mbledhjeve të KQV-së;
i. Model 08 R: Regjistri i posaçëm i zgjedhësve që votojnë me vendim gjykate.
3. Ky vendim hyn në fuqi menjëherë

